
Annotatsiya: Mazkur maqolada o‘quvchilarda emotsional intellekt (EI) 
namoyon bo‘lishining psixologik xususiyatlari tahlil qilinagan. Emotsional 
intellektning shaxsiy o‘sish va kasbiy muvaffaqiyatdagi  ahamiyati  hamda turli 
yosh va gender jihatdan namoyon bo‘lishi ko‘rsatib o‘tilgan. Shuningdek, 
emotsional intellektning asosiy komponentlari: o‘z-o‘zini anglash, o‘zini 
boshqarish, motivatsiya, empatiya va ijtimoiy ko‘nikmalarning ta’lim 
jarayonida rivojlanib borishi xususida fikrlar yuritilgan.  

Kalit so‘zlar: emotsional intellekt, ixtisoslashtirilgan maktab o‘quvchilari, 
psixologik xususiyatlar, o‘z-o‘zini anglash, o‘zini boshqarish, motivatsiya, 
empatiya, ijtimoiy ko‘nikmalar, kasbiy rivojlanish. 

Emotsional intellekt (EI) insonning o‘z hissiyotlarini anglash, boshqarish va 
boshqalarning his-tuyg‘ularini tushunish qobiliyatidir. Emotsional intellektning 
asosiy komponentlari o‘z-o‘zini anglash, o‘zini boshqarish, motivatsiya, empatiya, 
va ijtimoiy ko‘nikmalardan iborat. Ushbu qobiliyat shaxsiy o‘sish va kasbiy 
rivojlanish uchun zarurdir, ayniqsa, ixtisoslashtirilgan ta’lim muassasalari 
o‘quvchilari uchun. 

Maxsus fanlarga ixtisoslashtirilgan maktab o‘quvchilarining o‘rganayotgan 
bilimlari emotsional intellektga sezilarli ta’sir ko‘rsatadi. Psixologiya sohasi bilan 
shug‘ullanish: 

• O‘z-o‘zini anglashni oshiradi: maxsus fanlarni bilish shaxsiy hissiyotlar 
va boshqa odamlarning emotsiyalarini anglashni o‘rganishni talab qiladi. 
O‘quvchilar o‘zlarining va boshqalarning his-tuyg‘ularini tushunish uchun zarur 
bo‘lgan bilim va ko‘nikmalarni rivojlantiradilar. 

• Empatiya qobiliyatini kuchaytiradi: Ularning sohasi odamlarga yordam 
berish bilan bog‘liq bo‘lganligi sababli, empatiya talabalar uchun zarur 
qobiliyatdir. Ushbu qobiliyat insonlar bilan muloqotda bo‘lish va ularning hissiy 
holatini tushunishda asosiy rol o‘ynaydi. 

• Ijtimoiy ko‘nikmalarni rivojlantiradi: O‘quvchilar jamoalarda ishlash, 
mijozlar bilan muloqot qilish orqali ijtimoiy ko‘nikmalarini rivojlantiradilar. Bu 
ularning kelajakdagi kasbiy faoliyatida muvaffaqiyatli bo‘lishiga yordam beradi. 

• O‘zini boshqarish qobiliyatini yaxshilaydi: O‘quvchilar stressli 
vaziyatlarda o‘zlarini boshqarishga, hissiyotlarini nazorat qilishga va 
muammolarni konstruktiv tarzda hal qilishga o‘rgatadi. 

Ixtisoslashtirilgan ta’lim muassasalari o‘quv jarayonida emotsional 
intellektni rivojlantirish bir qator sabablarga ko‘ra muhimdir: 

o‘quvchilarga boshqalar bilan samarali muloqot qilish va ularning muammolarini 
tushunishda yordam beradi. Shaxsiy va kasbiy o‘sish: Emotsional intellektni 
rivojlantirish shaxsiy hayotda ham, kasbiy hayotda ham muvaffaqiyatga erishishga 
yordam beradi. Bu o‘z-o‘zini anglashni, stressni boshqarishni, va boshqalar bilan 
sog‘lom munosabatlarni shakllantirishni osonlashtiradi. Yetakchilik 

ko‘nikmalarini rivojlantirish: Emotsional intellekt kuchli etakchilik 
ko‘nikmalarini rivojlantirishda muhim rol o‘ynaydi. Bu o‘z navbatida, talabalarga 
jamoani boshqarish va boshqa insonlar bilan muvaffaqiyatli ishlash imkoniyatini 
beradi. Sog‘lom psixologik muhit yaratish: O‘quvchilarning emotsional 
intellektni rivojlantirishlari, o‘zlarini va boshqalarni yaxshiroq tushunishlari 
natijasida, ularning o‘quv muhiti yanada sog‘lom va samarali bo‘ladi. Bu esa 
ularning o‘quv jarayonida yuqori natijalarga erishishiga yordam beradi. 

Ixtisoslashtirilgan ta’lim muassasalari o‘quvchilari uchun emotsional 
intellektni rivojlantirish uchun quyidagi metodlar samarali bo‘lishi mumkin: 

1. O‘z-o‘zini anglash mashqlari: O‘quvchilar o‘z his-tuyg‘ularini o‘rganish 
va ularni aniqlash uchun kundalik hisobotlar yoki jurnal yuritishlari mumkin. Bu 
ularga o‘z emotsiyalarini tushunish va ularga mos ravishda harakat qilish imkonini 
beradi. 

2. Empatiya mashqlari: O‘quvchilar boshqalar bilan empatiya qilishni 
o‘rganish uchun rolli o‘yinlar (role- playing) yoki masalaning boshqa nuqtai 
nazaridan o‘rganilishini talab qiluvchi vazifalarni bajarishlari mumkin. Bu ularga 
boshqalar his-tuyg‘ularini tushunishga yordam beradi. 

3. Stress bilan kurashish texnikalari: o‘quvchilarga stressli vaziyatlarda 
o‘zini boshqarish texnikalarini, masalan, chuqur nafas olish, meditatsiya, yoki 
fikrlarni ongli ravishda boshqarish (mindfulness) texnikalarini o‘rgatish mumkin. 

4. Hissiy barqarorlikni rivojlantirish: Psixologik seminarlar yoki 
mashg‘ulotlar orqali o‘quvchilarga hissiy barqarorlikni saqlash usullarini o‘rgatish. 
Bu o‘quvchilarga qiyin vaziyatlarda o‘z emotsiyalarini boshqarish va sog‘lom 
munosabatlarni saqlashda yordam beradi. 

5. Qaror qabul qilish qobiliyatini oshirish:O‘quvchilarni qaror qabul 
qilish jarayonida hissiy omillarni hisobga olishga o‘rgatish. Bu ularga har 
qanday vaziyatda to‘g‘ri va ongli qarorlar qabul qilish imkonini beradi. 

Emotsional intellektni rivojlantirish aniq va tabiiy fanga yo‘naltirilib 
o‘qitiladigan o‘quvchilar uchun bir qator muhim foydalar keltiradi: 

Shaxsiy o‘sish va rivojlanish: Emotsional intellekt o‘z his-tuyg‘ularini 
anglash va boshqarish qobiliyatini kuchaytiradi. Bu esa shaxsiy o‘sish va o‘z-o‘zini 
rivojlantirish jarayonida katta rol o‘ynaydi. Talabalar o‘z emotsiyalarini yaxshiroq 
tushunib, ularni konstruktiv ravishda boshqarish imkoniga ega bo‘ladilar. Yaxshi 

muloqot va ijtimoiy ko‘nikmalar: Emotsional intellektni rivojlantirish 
o‘quvchilarda uchun ijtimoiy muhitda yaxshi muloqot qilish, mojarolarni hal 
qilish va jamoa bilan samarali ishlash imkonini beradi. Stress va mojarolarni 

boshqarish: Emotsional intellektni rivojlantirish orqali o‘quvchilarda stressli 
vaziyatlarda o‘zlarini boshqarish va mojarolarni konstruktiv tarzda hal qilish 
qobiliyatini oshiradilar. Bu ularning sog‘lig‘ini saqlash va kasbiy hayotda 
muvaffaqiyatga erishishda yordam beradi. Empatiya va boshqalar bilan 



 

hamdardlik: Emotsional intellekt empatiya qobiliyatini oshiradi, bu esa 
o‘quvchilarda boshqalarning his-tuyg‘ularini tushunish va ularga mos javob 
berishga yordam beradi. Bu ko‘nikma psixologiyada o‘ta muhim bo‘lib, bemorlar 
yoki mijozlar bilan ishlashda ularga sezgirlik bilan yondashishni ta’minlaydi. 

Ixtisoslashgan ta’lim oluvchilarda emotsional intellektning o‘rni va 
ahamiyati nihoyatda katta: 

� Markaziy ahamiyat: ixtisosiy ta’lim oluvchilar uchun emotsional 
intellekt zarur qobiliyat hisoblanadi. Boshqalarning his-tuyg‘ularini tushunish va 
ularga mos javob berish psixologlarning bemorlarga yordam berish qobiliyatini 
oshiradi. 

� Kasbiy muvaffaqiyat kaliti: Emotsional intellekt shaxsiy va kasbiy 

hayotda muvaffaqiyatning kalitidir. O‘quvchilar ushbu qobiliyatni 

rivojlantirish orqali nafaqat o‘z kasbiy faoliyatlarida muvaffaqiyat qozonadilar, 

balki o‘zlarining shaxsiy hayotlarini ham yaxshilash imkoniga ega bo‘ladilar. 
� Shaxsiy barqarorlik: Emotsional intellektning rivojlanishi o‘quvchilar 

uchun o‘z-o‘zini anglash va boshqarish imkonini beradi, bu esa ularning shaxsiy 
barqarorligini ta’minlaydi va stressli vaziyatlarda ularning ruhiy holatini saqlashga 
yordam beradi. 

� Ijtimoiy munosabatlarning rivojlanishi: O‘quvchilar uchun uchun 
emotsional intellektni rivojlantirish, ularga ijtimoiy munosabatlarda muvaffaqiyatli 
bo‘lish va jamoalarda samarali ishlash imkoniyatini beradi. Bu esa ularning 
kelajakdagi professional hayotida katta ahamiyatga ega bo‘ladi. 

Xulosa. 

Xulosa qilib aytganda, emotsional intellekt aniq va tabiiy fanlarga 
ixtisoslashtirtalabalarning shaxsiy va kasbiy rivojlanishida markaziy rol o‘ynaydi. 
Ushbu qobiliyatni rivojlantirish orqali talabalar nafaqat o‘z sohalarida 
muvaffaqiyatga erishadilar, balki jamiyatda ham o‘z o‘rnini topadilar. 

